
Inatsisartut suleriaasianni § 36 imm. 1 naapertorlugu Naalakkersuisunut apeqqut imaattoq matu-
muuna saqqummiuppara: 
 
Aningaasanut Inatsimmi konto pingaarneq 32.13.01-kkut Peqqinnissaqarfimmik Nakkutillii-
soqarfimmut aningaasaliissutit immikkortinneqarput. Taakku ilaat ilinniartutut atorfimmik 
ataatsimik pilersitsinermut atorneqartussaapput (1,1 mio. koruunit ukiuni pingasuni 2007-09) 
Aningaasaliissutit siunertamut pineqartumut atorneqarpat? 
Taamaanngippat sooq? 
Taamaanngippat qaqugu tamanna pissava? 
Ilinniartutut atorfiup inuttalerniarlugu qanoq ilungersuuteqartoqarsimava?  
(Inatsisartunut ilaasortaq Asii Chemnitz Narup, Inuit Ataqatigiit) 
 
 
Tunngavilersuut: 
Ukiuni kingullerni 2-3-ni peqqinnissaqarfimmik nakkutilliisoqarfimmi nakorsaanermik ataavartu-
mik atorfinititsiniarneq ajornakusoorsimaqaaq. Siunissamut  ungasinnerusumut atasinnaasumik 
aaqqiissuteqarnissaq siunertaralugu ilinniartutut atorfiup pilersinneqarnissaanut aningaasaliisoqar-
poq, taamaaliornikkut siunissami immikkut ilinniarsimasumik avataanit isumalluuteqartuarnissaq 
pinngitsoorniarlugu. Sulisussaqarniarnikkut immitsinnut pilersornerulernissap aamma ilinniartitaa-
nikkut immikkut iliuuseqarnerup sutigut tamatigut isumannaarniarnerinut anguniakkat allat ilann-
gullugittaaq taamaaliorneq naapertuuppoq. 
Naalakkersuisut akissutissaat qilanaaraara.    
 

 

 

 

 

 
 


